
మఙ్గలస్తోత్రమ్ 

గణాధిపో భాను-శశీ-ధరాసుతో బుధో గురుర్భార్గవసూర్యనన్దనాః   ।
రాహుశ్చ కేతుశ్చ పరం నవగ్రహాః  కుర్వన్తు వః పూర్ణమనోరథం  సదా ॥ ౧॥
ఉపేన్ద్ర  ఇన్ద్రో  వరుణోహుతాశనస్త్రివిక్రమో   భానుసఖశ్చతుర్భుజః ।
గన్ధర్వ -యక్షోరగ-సిద్ధ -చారణాః కుర్వన్తు వః పూర్ణమనోరథం  సదా ॥౨॥
నలో దధీచిః సగరః పురూరవా శాకున్తలేయో భరతో ధనఞ్జయః  ।
రామత్రయం  వైన్యబలీ  యుధిష్ఠిరః  కుర్వన్తు వః పూర్ణమనోరథం  సదా ॥ ౩॥
మను-ర్మరీచి-ర్భృగు-దక్ష-నారదాః పారాశరో వ్యాస-వసిష్ఠ -భార్గవాః  ।
వాల్మీకి-కుమ్భోద్భవ-గర్గ -గౌతమాః కుర్వన్తు వః పూర్ణమనోరథం  సదా ॥ ౪॥
రమ్భాశచీ సత్యవతీ చ దేవకీ గౌరీ చ లక్ష్మీశ్చ దితిశ్చ రుక్మిణీ ।
కూర్మో గజేన్ద్రః  సచరాఽచరా ధరా కుర్వన్తు వః పూర్ణమనోరథం  సదా ॥ ౫॥
గఙ్గా చ క్షిప్రా యమునా సరస్వతీ గోదావరీ నేత్రవతీ  చ నర్మదా ।
సా చన్ద్రభాగా  వరుణా త్వసీ నదీ కుర్వన్తు వః పూర్ణమనోరథం  సదా ॥౬॥
తుఙ్గ -ప్రభాసో  గురుచక్రపుష్కరం  గయా విముక్తా బదరీ వటేశ్వరః ।
కేదార-పమ్పాసరసశ్చ నైమిషం  కుర్వన్తు వః పూర్ణమనోరథం  సదా ॥ ౭॥
శఙ్ఖశ్చ  దూర్వాసిత-పత్ర -చామరం మణి ప్రదీపో  వరరత్నకాఞ్చనమ్ ।
సమ్పూర్ణకుమ్భః  సుహృతో హుతాశనః కుర్వన్తు వః పూర్ణమనోరథం  సదా ॥౮॥
ప్రయాణకాలే  యది వా సుమఙ్గలే  ప్రభాతకాలే  చ నృపాభిషేచనే ।
ధర్మార్థకామాయ  జయాయ భాషిత వ్యాసేన కుర్యాత్తు మనోరథం హి తత్ ॥౯॥
ఇతి వ్యాసకృతం మఙ్గలస్తోత్రం   సమాప్తమ్ ।
మనోరథాష్టకమ్
Proofread by Aruna Narayanan narayanan.aruna at gmail.com

